
ОАК Рўйхати 
Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 йил 30 
ноябрдаги 327/5-сон қарори билан тарих, иқтисодиёт, фалсафа, филология, юридик ва педагогика 
фанлари бўйича илмий даражалар бўйича диссертациялар асосий натижаларини чоп этиш тавсия этилган 
илмий нашрлар рўйхати (Рўйхатга) киритилган. 

 

Ижтимоий-гуманитар фанларнинг 

долзарб муаммолари электрон журнали 

1368-сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамият. 

 

Таҳририят манзили: 

Тошкент шаҳри, Яккасарой тумани, Кичик 

Бешёғоч кўчаси, 70/10-уй. Электрон манзил: 

scienceproblems.uz@gmail.com 

Телеграм канал: 

https://t.me/scienceproblems_uz  

mailto:scienceproblems.uz@gmail.com
https://t.me/scienceproblems_uz

Kirish. Oʻzbek tiliga davlat tili maqomining berilishi buyuk Istiqlol gʻoyasining ilk 

gʻalabasi, uning erki, huquqi, toʻliq amal qilishi uchun kurash yurtimiz tarixida mustaqillik 

uchun kurashning ramzi sifatida abadiy qoladi. Yosh avlod qalbi va shuuriga ona-Vatanga 

cheksiz muhabbat, milliy Istiqlol gʻoyalariga sadoqat tuygʻularining chuqur singdirib 

borilayotgani shu abadiylikning kafolatidir. Bu jarayonni davom ettirish, tilimiz sofligi va 

betakror jozibasi uchun kurashish har birimizdan jiddiy masʼuliyat talab qiladi. Chunki til milliy 

ong, milliy gʻoya va milliy mafkurani shakllantiruvchi, ularning uzviyligini taʼminlovchi yetakchi 

vosita sanaladi. Bunda terminologiya va hujjatchilikning oʻrni va ahamiyati beqiyosdir. 

Adabiyotlar sharhi va metodologiyasi. Terminologiya (“termin” va “logiya”) [1] 

leksikaning bir sohasi boʻlib, muayyan fan, texnika, ishlab chiqarish. tarmogʻining, sanʼat, 

ijtimoiy faoliyat sohasining tegishli tushunchalar tizimi bilan bogʻliq terminlari majmui 

hisoblanadi. Terminologiyaga yana tilshunoslikning terminlarni oʻrganuvchi sohasi deb taʼrif 

bersak ham mubolagʻa boʻlmaydi. Terminologiya tor maʼnoda maʼlum bir sohaga oid maxsus 

leksika. Masalan, fizika terminologiyasi, ijtimoiy-siyosiy terminologiya, mashinasozlik 

terminologiyasi kabi. Terminologiya umumxalq tilining leksikasi negizida vujudga keladi, 

boyiydi. Oʻz navbatida u, umumxalq tilining boyishi uchun xizmat qiladi. Terminologik leksika 

umumxalq tili leksikasining ajralmas qismi sifatida u bilan birga rivojlanadi, jamiyat va til 

taraqqiyotidagi barcha jarayonlarni boshdan kechiradi. Maʼlum bir soha yoki fan yuqori 

darajada taraqqiy etgandagina oʻsha tilda maxsus terminologiya vujudga keladi. 

Terminologiyaning rivojlanishi, boyish yoʻllari har xil: boshqa tillardan soʻz olish, yangi 

soʻz yasash, ayrim fammatik kategoriyalarning leksikalashuvi, soʻz birikmasining semantik bir 

butun holga kelib qolishi va boshqa. Bugungi kunda oʻzbek terminologiyasining boyishi, asosan, 

boshqa tillardan soʻz olish va ichki soʻz yasash hisobiga roʻy bermoqda. U yoki bu soha 

terminologik tizimining barqarorligini belgilovchi asosiy omil uning tartibga solinganligi va 

muntazamligidir. Terminologiyaning oʻziga xos xususiyatlari mavjud. Masalan, umumadabiy 

tilda sinonimiya, omonimiya va koʻp maʼnolilik tilning boyligi boʻlsa, terminologiyada bular 

salbiy hodisa hisoblanadi. Masalan, birgina tushunchani ifodalash uchun oʻzbek tilida 

yarimoʻtkazgich — chala oʻtkazgich — nim oʻtkazgich terminlari qoʻllanmoqda. Bu, oʻz 

navbatida, oʻqish, oʻqitish va axborot almashish jarayonini qiyinlashtiradi. Shu sababli ham 

terminologiya maʼlum darajada barqarorlashgan boʻlib, barcha tillarda terminlar doimiy 

tartibga solib turiladi. Tartibga solish maʼlum terminologik meʼyorlar asosida amalga oshiriladi. 

Terminologiya rivojida fan sohalariga oid maxsus lugʻatlarni nashr qilib turish ham muhim 

ahamiyatga ega. 

Muhokama va natija. Maʼlumki, soʻzlar nutqimizda qoʻllanish doirasiga koʻra faol va 

nofaol kabi turlarga boʻlinadi. Kundalik turmushimizda keng qoʻllanishda boʻlgan soʻzlar faol 

soʻzlar hisoblanadi. Bunday soʻzlar sirasiga ota, ona, aka, uka, opa, singil, ish non, kitob, 

maktab, muallim, daftar, paxta, uy, meva, tuz, choy, oʻquvchi, olov, yaxshi, olov, yomon, 

yemoq, kiymoq, pishirmoq, bormoq, kelmoq, bir, besh, oʻn, yuz va boshqa shu kabi soʻlar 

kiradi. Kundalik turmushda kam qoʻllanadigan, barcha uchun birdek tushunarli boʻlmagan 

ayrim soʻzlar nofaol soʻzlar guruhini tashkil etadi. Nofaol soʻzlar sirasiga bugungi kunda 

isteʼmoldan chiqqan bilga, ulus, xoqon, budun, tilmoch, bitik, oʻmiz kabi arxaizmlar; yaqin 

oʻtmishga qadar keng qoʻllanishda boʻlgan va tarixiy jarayon tufayli isteʼmoldan chiqqan 

https://doi.org/10.47390/SP1342V3I10Y2023N42

mirshab, yuzboshi, darvesh, qalandar, amir, qul, choʻri, kaniz, oʻlpon, sovut, paranji, mirza, 

zindon, qozi kabi istorizmlar; ilm–fan, texnika rivoji bilan bogʻliq tarzda tilimizda paydo 

boʻlayotgan, boshqa tillardan kirib oʻrnashayotgan menenjer, menejment, broker, nou–xau, 

shou, lizing, kliring, sertifikat, litsenziya kabi neologizmlarni kiritish mumkin. 

Umumisteʼmoldagi soʻzlar bir yoki bir necha maʼnoga egaligi bilan ham bir–biridan farq 

qiladi. Chunonchi, bugʻdoy, noʻxat, ajriq, terak, piyola, oʻrdak, qumursqa, qurt, oltmish, men, 

sen, oʻrik, shaftoli kabi soʻzlar bir maʼnoli boʻlsa, burun, yuz, koʻz, qirq, qir, sur, tur, toʻr, boʻz, 

tuz, uy, qoʻy, tol, quloq, boʻl, tor kabi yuzlab, minglab soʻzlarning har biri bir nechadan 

qoʻshimcha maʼnolarga ham egadir. Buyuk soʻz sanʼatkori Alisher Navoiy asarlarida birgina 

“shoh” soʻzi, shoh, podshoh, olloh, tangri, eng goʻzal, sabrli shaxmatning bosh donasi kabi 

mustaqil maʼnolardan tashqari birikma holida yana 54 maʼnoda qoʻllanganligi “Alisher Navoiy 

asarlari tilining izohli lugʻati” [2] 3-tomida qayd etilgan. Mana shu birgina misolimizning oʻziyoq 

oʻzbek tilining naqadar boyligidan, soʻzlarining serjiloligi, koʻpmaʼnoliligidan dalolat beradi. 

Soʻzlar umumxalq tiliga, adabiy tilga yoki maʼlum shevagagina xosligi bilan ham ajralib turadi. 

Shuning uchun ham soʻzlarning talaffuz etilishi orqali ularning maʼlum shevaga, maʼlum 

hududga xos fonetik, leksik yoki morfologik belgilarigina farqlanib qolmasdan, nutq egasining 

keksa yoki yoshligi, ayol yoki erkakligi, maʼlumoti, kasbi–kori, hayotiy tajribasi, lugʻat boyligi, 

madaniyatidan ham darak berib turadi. 

Tilda shunday soʻzlar ham borki, ular maʼlum bir fan (masalan, tilshunoslikka oid 

tovush, fon, fonema, ega, kesim, aniqlovchi, aniqlanmish, sifatlovchi, sifatlanmish, 

toʻldiruvchi, hol, gap, undalma va h.), texnika (kalit, koʻtargich, qisqich, gayka, shayba, bolt 

va h.), sport (toʻp, toʻr, darvoza, himoya, hujum, kurash, yonbosh, chala, halol va h.), 

madaniyat (sahna, musiqa, qoʻshiq, lapar, raqs, ijro, soz, nutq va h.)ga oid tushunchalarni 

ifodalash uchun xizmat qiladi. Bunday soʻzlar terminlar deb yuritiladi. Ularni oʻrganuvchi soha 

esa terminologiya deb ataladi. 

Termin soʻzini Abdurauf Fitrat 1927-yilda nashr etilgan “Nahf” kitobida birinchi boʻlib 

qoʻllagan boʻlsa-da, bu soʻz XX asrning 90-yillariga kelibgina keng ishlatila boshladi. Ilmiy 

adabiyotlarda asosan “termin” soʻzi qoʻllanishda boʻldi. [4] 

A.Hojiyevning “Lingvistik terminlarning izohli lugʻati”da terminga shunday taʼrif 

beriladi: “Termin – lotincha terminus” – chek, chegara, chegara belgisi. Fan, texnika va boshqa 

sohalarga oid narsa haqidagi tushunchani aniq ifodalaydigan, ishlatilish doirasi shu sohalar 

bilan chegaralangan soʻz yoki soʻz birikmasi. Terminlar bir maʼnoli boʻlishi, ekspressiya va 

emotsionallikka ega emasligi kabi belgilari bilan ham umumisteʼmol soʻzlaridan farqlanadi”. (9, 

88-89-b.). Keltirilgan taʼrifdan ham maʼlum boʻladiki, terminlar oʻzi tegishli sohaga doir maʼlum 

bir tushunchani ifodalab, faqat bir maʼnodagina qoʻllanishi lozim. Shuning uchun ham terminlar 

nafaqat maʼlum bir soha xodimlari uchun, balki u qoʻllanishda boʻlgan til egalari uchun ham 

umumiy hisolanadi. 

Oʻzbek tilining barcha leksik resurslarida boʻlgani kabi terminlarning ham oʻz boyish 

yoʻllari bor va ular tilimiz taraqqiyotidagi umumiy qonuniyatlarga muvofiq keladi. Dunyoda 

chetdan soʻz oʻzlashtirmagan birorta ham til yoʻq, degan qarash uning terminologiyasiga ham 

toʻgʻri keladi. “Hamma tillarda ham yangi tushunchani ifodalash uchun yo boshqa tildan tayyor 

termin qabul qilinadi, yo shu tilning oʻzida mavjud boʻlgan soʻz yoki termindan foydalaniladi, 

yo boʻlmasa yangi termin yasaladi” deb yozadi S.Akobirov. [5] Eʼtirof etish kerakki, oʻzbek tilida 

chetdan qabul qilingan ilmiy-texnikaviy terminlarning salmogʻi katta. Anʼanaga koʻra ularni 

quyidagi yoʻnalishlarda oʻrganamiz: Arabcha: amaliyot, asar, asos, izoh, ilm, inʼikos, ilova, isloh, 

istiloh, islohot, maqola, misol, masala, maxraj, manfiy, musbat, mavzu, mazmun, mantiq, 

maʼnaviy, maʼrifiy, muqaddima, mushohada, tajriba, taqriz, tahlil, uslub, fan, falsafa va hokazo. 

Forscha-tojikcha: bastakor, duradgor, zabtkor, navosoz, navoxon, shogird, peshqadam, 

sovrin, sozanda, ustoz, chavandoz, yakkaxon, havaskor, hamshira kabi. 

Ruscha-baynalmilal: abzas, agronomiya, agrotexnika, arxeologiya, gazeta, kodeks, 

lingvistika, matematika, nekrolog, plenum, realizm, romantizm, sessiya, syezd, fizika, fonetika, 

fonologiya va hokazolar. Ularning maʼlum qismlari: Lotincha: abbreviatsiya, abstrakt ot, 

agglyutinatsiya, adverbializatsiya, adyektivatsiya, aktualizatsiya, aksentologiya, alliteratsiya, 

areal, artikulyatsiya, assimilyatsiya, affiks, affiksoid, affrikata kabi. 

Yunoncha: allegoriya, allomorph, allofon, alfavit, amorf tillar, analitik tillar, analogiya, 

anomaliya, antiteza, antonym, antroponim, apokopa, arxaizm, aforizm singari.[6] 

Keyingi yillarda mustaqillik sharofati bilan respublikamiz miqyosida yuz bergan 

ijtimoiy-siyosiy oʻzgarishlar tilimiz taraqqiyotiga, xususan uning terminologik rivojiga katta 

taʼsir koʻrsatdi. “Davlat tili haqida”gi Qonunning yuzaga kelishi munosabati bilan fanlarning 

turli yoʻnalishlari boʻyicha atamashunoslik sohasida islohotlar oʻtkazish, ularni 

“oʻzbekchalashtirish”ga imkoniyat yaratildi. Bu esa koʻplab qadimiy soʻzlarni tiriltirishning, 

oʻzbek adabiy tiliga qabul qilishning imkonini berdi desak mubolagʻa boʻlmaydi. Masalan, 

arabcha zahmat, xalq, duo, nasihat, rais, olam, kitob, maktub soʻzlari oʻrniga emgak, el, oqish, 

oʻgʻut, boshliq, ochun, bitik, yozoq soʻzlarini, forscha shahar, guvoh, tajriba soʻzlari oʻrniga baliq, 

taniq, sipok soʻzlarini, ruscha parovoz, poyezd, revolyutsiya, proletar, samovar, pochta, 

agronom, elektr, geografiya, botanika, astronomiya, morfologiya, sintaksis kabi soʻzlar oʻrniga 

oʻtxona, otash arava, oʻzgarish, yoʻqsil, oʻzi qaynar, choparxona, ekin bilgʻich, simchiroq, yer 

biligi, oʻsimlik biligi, yulduz biligi, sarf, nahv kabi soʻz va iboralarni ishlatishni koʻtarib chiqdilar. 

Bundan shunday xulosa kelib chiqadiki, yangi tavsiya etilayotgan soʻzlarning maʼqul kelishi va 

meʼyorlashishi ularni tilda avval qoʻllanilib kelinayotgan yoki kelinmayotganiga ham bogʻliq. 

Boshqacha aytganda, ularni koʻrish va eshitishga odatlanish meʼyorlashishga koʻmaklashadi. 

Kasb-hunar leksikasi bir qancha xususiyatlari bilan terminologik leksikadan farqlanadi. Asrlar 

davomida yaratiladigan kasb-hunarga oid soʻzlar maʼlum kasb-hunar kishilari orasidagina 

qoʻllaniladi va ular ogʻzaki nutq jarayonida shakllangan boʻladi. Bu guruh soʻzlarning imkoniyati 

bir kasb-hunar va u bilan shugʻullanadigan kishilar doirasida chegaralangan. Shu tufayli 

ularning dialektal variantlari mavjud boʻlishi ham mumkin. Bunday xususiyatlari bilan ular 

atamalarga qarama-qarshi turadi. Chunki atamalar fan va texnika, sanoat va qishloq xoʻjaligi, 

maʼnaviyat va madaniyat sohasiga doir rasmiy tushunchalarni ifodalaydi va ular tegishli 

mutasaddilar tomonidan nazorat qilib boriladi. Ilmiy tushuncha ifodasi sifatida asosan yozma 

shaklda vujudga keladi va umumjahon yoki umummilliy ahamiyatga ega boʻladi. Tilda maʼlum 

paytda paydo boʻlib, asosan soʻzlashuv nutqida qoʻllanilib va meʼyorlashib, lugʻatlarga kirib 

ulgurmasdanoq isteʼmoldan chiqib ketadigan birliklar ham uchraydi. Ayollar koʻylak qilib 

tikadigan turli xil materiallar va ayrim kiyim nomlari haqida shunday deyishimiz mumkin: kelin 

kiysin, qaynonasi kuysin; margʻilon nusxa, bargi karam, namozshomgul, tohir-zuhra, suv parisi, 

skarlet kabilar. Bundan shunday xulosa kelib chiqadiki, tildagi meʼyoriy holatlarni tayinlashda 

har bir tilning oʻz ichki qonun-qoidalariga tayanib, koʻpchilikka maʼqul boʻlish yoki boʻlmaslik 

jihatlari eʼtiborga olinishi kerak. “Оʼqitishning ilgʻor shakllari va yangi pedagogik 

texnologiyalarni, taʼlimning texnik va axborot vositalarini оʼquv jarayoniga joriy etish”, “Taʼlim 

tоʼgʻrisida”gi davlat Qonunida qatʼiy belgilab qоʼyilgan. Zamonaviy pedagogik texnologiya 

boshqa sohalardagi texnologik jarayonlar bilan uzluksiz boyib boradi va anʼanaviy оʼquv 

jarayoniga, uning samarasini oshirishga taʼsir kоʼrsatishning yangi imkoniyatlarini egallab 

oladi. Оʼquv-tarbiyaviy jarayonni texnologiyalashtirish tarixiy voqelik va jarayondir. 

Axborotlashtirish bu jarayondagi inqilobiy burilish va uning muhim bosqichidir.    

Xulosa. Oddiy til bilan aytganda, taʼlim tizimida axborot texnologiyasi – bu “оʼquvchi 

yoki talaba–kompyuter” оʼrtasidagi muloqotdir. Shunday ekan ayni damda taʼlim sohasidagi 

dolzarb mavzulardan biri bu zamonaviy pedogogik texnologiya va uni taʼlimdagi oʻrni 

hisoblanadi. Tilimizning hozirgi mavqeyi nuqtai nazaridan nutqimizda unumli-unumsizligidan, 

meʼyorlashgan-meʼyorlashmaganligidan qatʼi nazar, bu birliklar lugʻatlarda qayd etilishi va 

kelgusi avlodlar uchun saqlab qolinishi lozim. 

